[image: image1.png]


                   DEN NORSKE KYRKJA

                Gol og Herad sokneråd

Møtebok

for

GOL OG HERAD FELLESRÅD

Møte torsdag 21.04.2022 i Kommunestyresalen
Møtestart:
kl. 10.30
Møteslutt:

kl. 11.30

Til stade:


Medlemer:
Gunn-Astrid Frøysok, Jorunn Viljugrein Stake, Hilde Midtgård, Olveig Engene, Ole Dag Møllerplass, Inger Lagmannsgård, Evi Anita Torp, Arnstein Bleiktvedt og Heidi Granli.
Varamedlemer:
Bjørg Møllerplass
Fråverande:
Wenche Dahl- Michelsen Fløysand 
Andre:
Anne Gerd Jorde, sekretær

SAKER:

FR-sak  14/22:
Godkjenning av møteprotokoll frå møtet 17.03.2022

FR-sak  15/22:
Søknad om å halde fram å feste 60 år gamal grav  02.E.07.001

FR-sak  16/22:
Søknad om å halde fram å feste 60 år gamal grav 02.C.08. 009+010

FR-sak  17/22:
Opprydding i eigedomsforhold på kyrkjeeigedomar
FR-sak  18/22:
Orienteringar

FR-sak 14/22:  
GODKJENNING AV MØTEPROTOKOLL  FRÅ MØTET

17.03.2022
Arkiv 012.2

Saksdokument:

1.Møtebok frå møtet 17.03.2022

Dokumentet  ligg ved saka.

Saksopplysningar:

	Møtebok frå møtet i Gol og Herad fellesråd i møte 17.03.2022 vert lagt fram for eventuelle korrigeringar og til godkjenning.  


Framlegg  til vedtak:

Gol og Herad fellesråd godkjenner møteboka frå møte 17.03.2022
Gol og Herad fellesråd i møte 21.04.2022

VEDTAK :

Gol og Herad fellesråd godkjenner møteboka frå møte 17.03.2022
FR-sak 15/22:
SØKNAD OM Å HALDE FRAM Å FESTE 60 ÅR GAMAL GRAV




02.E.07.001

Arkiv 513

Saksdokument:

1. E-post frå festar som ynskjer å behalde 60 år gamal grav  - 02.E.07.001

2. Vedtektene for kyrkjegardane i Gol

Saksopplysningar:

Vedtektene for kyrkjegardane i Gol kommune § 4 ledd 3 seier: «Når det er gått 60 år sidan siste gravlegging, kan festet ikkje fornyast utan serskild samtykke frå kyrkjeleg fellesråd»

I 2022 var det 5 festarar som vart kontakta om at gravene var over 60 år og at dei eventuelt måtte søkje om å fortsette å feste grava. Ei graver vart sletta. To festarar har fått slettebrev, men ikkje levert det attende ennå.  To festarar har søkt om å fortsatt feste grava. .Ein av desse er festar på grav 02.E.07.001.

Dette er ei enkelgrav i Herad.  Festar på denne grava festar ingen andre graver der.  I søknaden så står det at barnebarnet, som bur i Gol gjerne vil bli gravlagt på herad kyrkjegard.  Det kan sjå ut som det er tankar om gjenbruk av grava.

Økonomi:

Festar ynskjer fortsatt å betale for grava.  Dette blir ei inntekt på 200 kr i året til fellesrådet.  

Vurdering:

Det har vore praksis at dersom det er konkrete tankar om gjenbruk av grav, så har festar gjerne fått feste i 5 nye år.  Herad har mange ledige gravplassar ennå, så det vil ikkje føre til noko press på vidare utbygging av gravplassar om dei får behalde grava.

Framlegg til vedtak:

Festar for grav 02.E.07.001 får fortsetja å feste grava i neste festeperiode på 5 år fram til 2027.  Dersom grava då ikkje er gjenbrukt, må det ny søknad til for ytterlegare forlenging.

Gol og Herad fellesråd i møte 21.04.2022:

VEDTAK:

Festar for grav 02.E.07.001 får fortsetja å feste grava i neste festeperiode på 5 år fram til 2027.  Dersom grava då ikkje er gjenbrukt, må det ny søknad til for ytterlegare forlenging.

FR-sak 16/22:
SØKNAD OM Å HALDE FRAM Å FESTE 60 ÅR GAMAL GRAV




02.C.08. 009+010

Arkiv 513

Saksdokument:

1. E-post frå festar som ynskjer å behalde 60 år gamal grav  - 02.C.08.009 + 010

2. Vedtektene for kyrkjegardane i Gol

Saksopplysningar:

Vedtektene for kyrkjegardane i Gol kommune § 4 ledd 3 seier: «Når det er gått 60 år sidan siste gravlegging, kan festet ikkje fornyast utan serskild samtykke frå kyrkjeleg fellesråd»

I 2022 var det 5 festarar som vart kontakta om at gravene var over 60 år og at dei eventuelt måtte søkje om å fortsette å feste grava. Ei graver vart sletta. To festarar har fått slettebrev, men ikkje levert det attende ennå.  To festarar har søkt om å fortsatt feste grava. .Ein av desse er festar på gravstaden  02.C.08.009 + 010.

Dette er ei dobbeltgrav i Herad der siste gravlagt er frå 1960.  Festar på denne grava festar i tillegg til denne grava ei dobbeltgrav til der siste gravlagt er i 2018 og ei enkeltgrav frå 1986.  Festar skriv i søknaden at denne grava er grav etter oldeforeldra og fleire nære slektningar er gravlagt i området rundt denne grava. Det er eit lite område på kyrkjegarden der dei næraste ligg og det betyr mykje for festar å kunne behalde grava og at den då kan nyttast for gjenbruk i framtida til slekta.

Økonomi:

Festar ynskjer fortsatt å betale for grava.  Dette blir ei inntekt på 400 kr i året til fellesrådet.  

Vurdering:

Denne familien har fleire graver som kan nyttast til gjenbruk etter kvart.  Herad har ikkje mangel på gravplassar på nåverande tidspunkt slik at det vil ikkje framskunde noko utviding dei fyrste 5 år som er naturleg å gjera vedtak om etter som dette er festeperioden.

Framlegg til vedtak:

Festar for grav 02.C.08 009 +010 får fortsetja å feste gravstaden i neste festeperiode på 5 år fram til 2027.  Dersom gravene då ikkje er gjenbrukt, må det ny søknad til for ytterlegare forlenging.

Gol og Herad fellesråd i møte 21.04.2022:

VEDTAK:

Festar for grav 02.C.08 009 +010 får fortsetja å feste gravstaden i neste festeperiode på 5 år fram til 2027.  Dersom gravene då ikkje er gjenbrukt, må det ny søknad til for ytterlegare forlenging.

FR-sak  17/22:
OPPRYDDING I EIGEDOMSFORHOLD PÅ KYRKJEEIGEDOMAR

Saksdokument:

1. Kulturdepartementet: Rundskriv V-6/2002: «Overføring av kirkelige eiendommer  fra kommunene til kirkelig fellesråd»
2. E-post av 20.04.22 frå Sigrid Breivik, Gol kommune om eigedomar kyrkja 
Saksopplysningar:

I 1997 kom det ny lovgjeving  som sa at det som hovudregel var soknet som skulle vera eigar av kyrkjer og kyrkjegardar.  Tidlegare hadde kommunen vore eigar.  Mange plassar er det ennå ikkje rydda opp i dette med å overdra eigedomane frå kommune til kyrkje.  Dette gjeld også for Gol.

I 2001gjorde Stortinget vedtak om at det ikkje skulle innkrevjast dokumentavgift i dei tilfella eigedomar, som følgje av ny kyrkjelov, vart overdrege frå kommen til kyrkjeleg fellesråd.

Dette vart nedfelt i rundskriv V-6/2002: «Overføring av kirkelige eiendommer fra kommunene til kirkelig fellesråd»
Oversikt over kyrkjelege eigedomar og eigarforhold:

	Eigedom
	Gnr.
	Bnr.
	Nåverande eigar
	Framtidig eigar
	Org. Nr
	Merknad

	Gol kyrkje
	28
	10
	Gol kommune
	Gol og Herad sokn
	976 989 988
	Omfattar både kyrkje, kyrkjegard og parkering nærast kyrkja



	Tilleggsareal for utviding gravplass


	33
	145
	Gol og Herad sokn
	Gol og Herad sokn
	976 989 988
	OK

	Parkering Gol kyrkje


	34
	3
	Gol kommune
	Gol og Herad sokn
	976 989 988
	Gjeld plassen sør for Golbergsgutu

	Stavkyrkjetomta
	24
	130
	Gol kommune
	Gol og Herad sokn
	976 989 988
	Matrikkelnummeret ikkje tinglyst



	Herad kyrkje
	5
	124

150
	Gol kommune
	Gol og Herad sokn
	976 989 988
	Her er det ein del uklare grenser. Omfattar også kyrkjegarden og parkering mot aust



	Parkering Herad kyrkje mot sør
	5
	17
	Tormod Hoftun
	Gol og Herad sokn
	976 989 988
	Ser ut som denne er i privat eige



	Kamben kapelltomt
	12

24
	41

96
	Gol sokn
	Gol og Herad sokn
	976 989 988
	Heimla på Gol sokneråd, manglar org.nr.


Det er opplyst frå utbyggingsavdelinga i kommunen at det bør vera gjennomgang av grenser og kartforretning ved Herad kyrkje.  Det trengs også for kjøp av parkeringsplass som ser ut til å vera i privat eige.

Økonomi:

Overdraging frå kommune til kyrkjeleg fellesråd/sokneråd kostar berre tinglysingsgebyr.  Desse overdragingane er friteke frå dokumentavgift.

Parkeringsplassen som er i privat eige vil mest sannsynleg utifrå takst som vart gjort i 2019 koste mellom 20 000- 25 000 kr avhengig av totalt areal etter at grensene er gått opp.

Vurdering:

Ved Gol kyrkje og kyrkjegard og stavkyrkjetomta ser det ut som grensene går i muren og elles i naturlege skilje. Ved Herad kyrkje ser det derimot ut som grensa går utanfor gjerdet på enkelte plassar og inne på kyrkjeområdet andre plassar.  Det er derfor anbefalt med ein ny oppgang av grenser i Herad. Det må vurderast om det er behov for nye oppgangar av grensene på dei andre plassane før overføring.

Når det gjeld Kamben kapelltomt så er det soknet som eig denne, men det bør ryddast i å få inn organisasjonsnummeret og rette opp namnet etter samanslåinga av sokna.

Framlegg til vedtak:

1. Gol og Herad kyrkjelege fellesråd ber om at følgjande eigedomar blir overført frå Gol kommune til Gol og Herad sokn:

Gol kyrkje og kyrkjegard 
gnr 28, bnr 10

Parkering ved Gol kyrkje 
gnr 34, bnr 3

Stavkyrkjetomta

gnr 24, bnr 130

Herad kyrkje og kyrkjegard
gnr 5, bnr 124 og 150

2. Parkeringsplassen i Herad blir kjøpt frå priavt eigar.

3. Det må ryddast i organisasjonsnummer og namn på soknet på Kamben kapelltomt.
4. Fellesrådet ber utbyggingsavdelinga om ei vurdering av kvar det trengs kartforretning før overdraging av eigedomane.

5. Tinglysingsgebyra blir dekka av Gol og Herad kyrkjelege fellesråd.

Tinglysingsgebyr blir dekka frå ……………(driftsbudsjett eller disposisjonsfond)

Kjøp av grunn blir dekka frå ………………..(driftsbudsjett eller disposisjonsfond)

Gol og Herad fellesråd i møte 21.04.2022:

VEDTAK:

1. Gol og Herad kyrkjelege fellesråd ber om at følgjande eigedomar blir overført frå Gol kommune til Gol og Herad sokn:

Gol kyrkje og kyrkjegard 
gnr 28, bnr 10

Parkering ved Gol kyrkje 
gnr 34, bnr 3

Stavkyrkjetomta

gnr 24, bnr 130

Herad kyrkje og kyrkjegard
gnr 5, bnr 124 og 150

1. Parkeringsplassen i Herad blir kjøpt frå priavt eigar.

2. Det må ryddast i organisasjonsnummer og namn på soknet på Kamben kapelltomt.
3. Fellesrådet ber utbyggingsavdelinga om ei vurdering av kvar det trengs kartforretning før overdraging av eigedomane.

4. Tinglysingsgebyra blir dekka av Gol og Herad kyrkjelege fellesråd.

Tinglysingsgebyr blir dekka frå driftsbudsjettet.

Kjøp av grunn blir dekka frå disposisjonsfondet.
FR- sak 18/22: ORIENTERINGAR

· Status prosjekt om utviding av kyrkjegard 
Byggeleiar er på plass. Det er Elin Lie frå Nesbyen som har firmaet Miotech.

Skøyte og grunnkjøp av området for utviding er endeleg på plass og det er ferdig tinglyst.

Det er Skjerven AS som har fått anbodet og skal gjera jobben.  Det blir kontraktsmøte måndag 25. april.
Ny kyrkjeverje har vore med på viktige møter om utvidinga og er inne i prosessen. Det blir han som tek denne saka frå 1. mai.

Planen er at området skal stå ferdig i september. Det må etter kvart takast stilling til om ein skal legge ferdigplen på det vesle området med minnelund og ta den i bruk hausten 2022 eller om ein skal så til og vente til 2023 til det er grodd til.

Det må også utarbeidast nye vedtekter der alt som har med minnelund blir inkludert.  Det blir jobba med nye vedtekter for alle i Hallingdal nå med tanke på at dei fleste nå får minnelund. Vedtektene skal nå handsama som ei forskrift og skal inn i lovdata.

· Medarbeidarundersøking  - HMS arbeid personale
Det har vore ein nasjonal medarbeidarundersøking i kyrkja og for dei som hadde fleire enn 5 frå staben som svara så har det vorte laga eiga rapport.  Gol og Herad har fått eiga rapport då det var 8 som svara.  Denne rapporten fortel kva score det er på dei ulike spørsmåla, korleis vi på kvart spørsmål ligg i forhold til resten av landet, om det har vore stor spreiing i svara. Vi har også motteke rapport for Hallingdal slik at vi kan samanlikne oss med resten av dalen.  

Rapporten har vore gjennomgått i staben og før sommaren skal vi ha plukka ut 4-6 område vi skal arbeide vidare med- område som vi vil betre og område vi scorar bra på og vil utvikle vidare.  Det skal lagast ei handlingsplan for vidare arbeid.  Dette vil det bli arbeid med på ein stabsdag 24. mai.

· Overgang til ny kyrkjeverje

Ny kyrkjeverje Kjellfred Dekko startar i arbeidet 1. mai. Det blir ein månad overlapp med gamal kyrkjeverje som sluttar 1. juni.
Framlegg til vedtak:

Sakene blir teke til orientering.

Gol og Herad fellesråd i møte 21.04.2022:

VEDTAK:

Sakene blir teke til orientering.

___________________________________________________________________________

Adresse:
Kyrkjekontoret
Telefon 32 02 90 00
Bankgiro: 2324 07 12296


Gol Kommunehus
           E-post: kyrkja@gol.kommune.no   Org.nr: 976 989 988



Gamlevegen 4

 



3550 Gol


